MAJELIS ULAMA’ INDONESIA
KABUPATEN GROBOGAN

Ma’asyirol Muslimin Rahimakumullah.
Monggo kito sami ningkataken taqwa kito dateng Alloh I kanthi sak leres-

leresipun taqwa, ing pangertosan kito optimalaken sedoyo doyo lan upoyo kito
damel ngleksanaaken punopo inkang dados perintah-perintahipun lan nebihi
sedoyo awisan-awisanipun Alloh I, keranten namung dados pribadi ingkang

bertaqwalah kito saget manggihi keselametan wonten ing dunyo lan ing akhirat.

Ma’asyirol Muslimin Rahimakumullah.

Sakyektosipun iman, Islam lan ketaatan dateng Alloh I Puniko
setunggaling kenikmatan. Kathah sanget dalil ingkang saget kito tingali, bilih
ibadah puniko saget dipun raosaken kenikmatanipun, antawisipun wonten
setunggalipun hadits ingkang sampun familier wonten pangrungon Kito,
Rasululloh p jelasaken kriteria tiyang ingkang mampu ngraosaken nikmatipun

iman.

“Tigang perkawis, sinten ingkang anggadahi perkawis puniko badhe saget
ngraosaken lezatipun iman: Alloh 1 lan Rosul-Ipun langkung dipun trisnani
tinimbang sanesipun, trisno dateng setunggaling tiyang namung keranten Alloh 1
lan sanget bendu wangsul dateng kekufuran, kados bendu anggenipun badhe dipun

uncalaken dateng neroko.” (HR. Bukhori, Muslim, lan sanesipun).

Milo saking puniko saget dipun pastiaken, tiyang ingkang anggadahi
kriteria 3 perkawis puniko bakal saget ngraosaken lezatipun iman. Dalil
punikolah ingkang nunjukaken bilih iman, Islam lan sedoyo tunanipun dados

kenikmatan lan saget dipun raosaken.

Jamaah ingkang dipun rahmati Alloh.

Ingkang dados pitakon kito, bilih kenyataanipun kenging menopo kathah
tiyang malah ngraos awrat utawi ngraos kesikso naliko nglampahi ketaatan?
Saget ugi kalebet kito, asring sanget nganggep ketaatan puniko setunggaling
perkawis ingkang awrat lelampahanipun. Lajeng wonten pundi nikmatipun iman
puniko? Punopo ingkang saget kito lampahi supados saget ngraosaken lezatipun

iman?

Jamaah ingkang dipun rahmati Alloh.

Sakyektosipun perkawis kados puniko saget ugi dipun raosaken fisikipun
manungso. Manungso puniko ngraosaken sakit sehinggo nafsu daharipun
berkurang, umpami dipun pekso dahar, sedoyo keraos pahit. Selezat nopo
kemawon daharan ingkang dipun hidangaken, tiyang sakit mesti ngraosaken
pahitipun daharan ingkang dipun dahar.

Kados punikolah ingkang dipun raosaken tiyang ingkang sakit manah lan
mentalipun. Selezat nopo kemawon nutrisi ingkang dipun paringaken, tetep

ngraosaken hambar lan pahit wonteng ing sanubarinipun. Manah ingkang sakit,



selajeng mboten dipun tangani selaminipun susah saget ngraosaken lezatipun
utawi nikmatipun iman. Kados pundi coronipun ngobati manah ingkang sakit?
Imam Ibnu Qayyim, maringi 3 pawulang mujarab ingkang saget ngobati
penyakit. Pawulang puniko ugi dipun terapaken wonten ing ilmu medis. Wonten
ing babakan medis, nalikanipun dokter badhe ngobati pasien, dokter kasebat

bakal maringi tigang perkawis ingkang kedah dipun lampabhi.

Sepisan. ( 33.33‘ Lﬁﬁ ) Njagi kekiatan

Naliko ngobati pasien, dokter nyaranaken supados pasien kathah dahar
daharan ingkang bergizi, kathah istirahat,nenangaken pikiran, lan dokter ugi
maringi multivitamin. Sedoyo puniko dipun lampahi keranten njagi kekiatanipun
pasien.

“tiyang ingkang sakit manah” ngendikanipun Ibnu Qoyyim “salah
setunggalipun perkawis ingkang kedah dipun lampahi inggih puniko njagi
kekiatan mentalipun ngangge ilmu ingkang manfaat lan nglampahi ketaatan.
Manah kedah dipun pekso kangge mirengaken nasihat lan ilmu ingkang
bersumber saking Al Qur’an lan As Sunnah, lan fisikipun kedah dipun perso
kangge nglampahi ibadah lan ketaatan. Sebab ilmu lan amal puniko dados nutrisi
kangge manahipun manungso.” Rasululloh p wonten hadits riwayat imam
Bukhori ngibarataken Ilmu kados dene jawoh lan manah manungso puniko

kados lemah. Sebab manah puniko mbetahaken nutrisi arupi ilmu.
Kaping Kkalih. ( ¢ 4})‘3‘ Ug aﬁw‘ )

Njagi pasien saking medalipun penyakit enggal utawi setunggaling
perkawis ingkang saget nambahi sakit saking penyaKkitipun.

Tahapan sak lajengipun ingkang kedah dipun lampahi dokter inggih
puniko nyaranaken pasien kedah ngrekso sedoyo pantangan ingkang nyocoki
kaliyan penyakitipun. Perkawis puniko ugi berlaku kangge penyakit manah.

“tiyang ingkang sakit kedah ngrekso sedoyo perkawis ingkang saget njalari

tambah sakit saking penyakit wonten manahipun,” pesenipun Ibnu Qoyyim,



“inggih puniko kanthi nebihi sedoyo lelampahan doso lan maksiat. Ngrekso
saking sedoyo bentuk penyimpangan, sebab doso lan maksiat puniko sumber
penyakit kangge manah.”
Rasululloh p paring gambaran bahayanipun doso kangge manah
manungso,

“saktemene kawulo, naliko nglampahi maksiat, mongko bakal diparingi setunggal

titik cemeng ono ing atine. Lamun deweke ninggalake maksiat iku, nyuwun
pangapunten lan tobat, atine bakal dibersihake. Ananging, lamun mbaleni maksiat,
bakal ditambah titik cemeng nganti nutupi atine. Menikolah ingkang dipun
istilahaken “ar-Roon” ingkang Alloh sebat wonten firmanipun, ingkang artosipun, *
ora koyo mengkono, balik opo sing deweke usahani iku nutupi atine deweke’.” (HR.

Tirmidzi, Ibnu Majah).

Jamaah ingkang dipun rahmati Alloh.
Kaping tigo. ( 33{*&\ 3} 3ad) é‘)ﬁh‘ )
Ngilangaken penyakit ingkang wonten awake dewe.

Tahapan terkhir, sak sampunipun dokter neliti lan mastiaken
penyakitipun pasien, saklajengipun dokter maringi obat kangge nyerang lan
mareni penyakitipun. Dokter maringi antibiotik lan obat lintunipuningkang
nyocoki kalian penyakit pasien.

“coro kangge ngilangi penyakit ingkang ngrusak manah,” Ibnu Qoyyim
maringi terapi kangge ngobati penyakit manah, “inggih puniko kanthi ngathah-
ngathahaken tobat, istighfar, nyuwun pangapunten dateng Alloh 1.”

Rasululloh p sampun paring gambaran kanthi gamblang,

“wong kang tobat sako nglakoni doso, koyo uwong kang ora nglakoni doso iku.”

(HR. Ibnu Majah)



Kanthi dalan tobat menikolah, penyakit manah arupi doso saget dipun icalaken.
Mugi-mugi Alloh tansah njagi kito saking sedoyo penyakit manah ingkang

bebayani, lan mugi-mugi Alloh I dadosaken manah kito manah ingkang sehat,

ingkang saget ngraosaken lezat lan nikmatipun iman, Islam lan amal sholih.

